
Beheerliggame op inisiatief van die ouers van Afrikaanse skole behoort Afrika-tale verpligtend te laat doseer.
Dit behoort deur sowel laer- as ho€rskole gedoen te word en tot en met gr. 12.

Die radikale daad van bemagtiging van Afrikaanse kinders behoort kollektief deur ouerverenigings georganiseer
te word.

Om die beste resultate in taalvaardighede, nie in onderskeidings nie, te behaal, behoort Afrika-moedertaalsprek-
ers die Afrika-tale op skool te doseer. Natuurlik sal die onderwysers ook Afrikaans magtig moet wees.

Die doelwit moet wees om kinders die tale te leer praat om die maksimum voordeel in ‘n toekomstige werkplek
te behaal.

Die gedagte moet s6 verpak word dat dit cool vir die kinders en studente sal wees, aangesien die woord " verp-
lig” verset kan opwerp. Dit kan byvoorbeeld met aansporingskemas, deur korting op skoolgeld, waarmee borge
help, aangemoedig word.

Nasionale korporasies, versekeringsmaatskappye en banke kan by tersiére instellings kursusse in Afrika-tale
subsidieer. Afrikaanse media, byvoorbeeld koerante, tydskrifte en die radio kan ondersteunend hierin meewerk.
Die slaafse aanvaarding dat Engels as tweede taal geneem moet word, moet laat vaar word.

Wedersydse taalrespek en respek in die algemeen sal sodoende bevorder word.
Laat ons as Afrikaanssprekendes die taalrevolusie inisieer en deurvoer.

Ons geslag sal waarskynlik nie die vrugte hiervan pluk nie, maar vir seker ons kinders.

